
Дел 1: Почетна проценка на влијанието на регулативата и планирање на работата

(забелешка: овој дел е јавен и ќе се објави во Единствениот електронскиот регистар на прописи)

А. Почетна проценка на влијанието на регулативата

Кои се главните проблеми?  

Согласно член 54 од Законот за научно-истражувачката дејност („Службен весник на Република Македонија“ бр. 46/08, 103/08, 24/11, 80/12 и 24/13) Министерството за образование и наука води бази на податоци за  истражувачите и соработниците. За таа цел Министерството за образование и наука креира база која се води на порталот  наука.мк. Порталот  наука.мк опфаќа систем за евиденција на научните активности на сите научници во Република Македонија и нивните научно–апликативни активности (проекти и трудови).

На порталот ќе бидат достапни резултатите од истражувањата и генерирањето идеи за нови научни истражувања. 

На јавниот и на приватниот сектор, како и на пошироката јавност ќе им бидат овозможени поедноставни достапност и увид на научните достигнувања, како и вклучување во градењето на механизми за промоција на етичката димензија на истражувањата.
Порталот ќе овозможи и десиминирање на информации за можностите за заедничка соработка, размена на искуства во земјата и странство, што ќе доведе до приближување на резултатите од истражувањето до домашната истражувачка заедница. 

1.Кои се можните решенија (опции)? Кои регулаторни или нерегулаторни мерки би можеле да се разгледаат?

Со членот 1  во  член 54 став 1  од Законот за научно-истражувачката дејност по  алинејата 4 се додава нова алинеја 5, со која се воведува нова база на податоци за истражувачи во земјата и странство (наука.мк), и се додаваат два нови става 6 и 7, со кои истражувачите имаат обврска да се регистрираат во базата на податоци за истражувачите во земјата и странство (наука.мк) во рок од 90 дена од денот на влегувањето во сила на овој закон.  Ажурирање на податоците истражувачите се должни  да ги внесат во рок од 60 дена од денот на настанатата промена во податоците.

Со ставот 2 се воведува глоба во износ од 300-500 евра во денарска противвредност која ќе се изрече на научниот истражувач доколку не се регистрира во базата на податоци за истражувачи во земјата и странство (наука.мк).

 Со членот 3 се овластува Законодавно-правната комисија на Собранието на Република Македонија да утврди пречистен текст на Законот за научно-истражувачката дејност.

     Со членот 4 се уредува влегувањето во сила на законот.

2.Кои се засегнатите страни кои ќе бидат вклучени во процесот на проценка на влијанието на регулативата?

Министерството за образование и наука, МАНУ, научните установи, научните истражувачи, Секретаријатот за законодавство, Министерството за финансии.
Б. Планирање на потребната работа за проценка на влијанието на регулативата

1. Кои информации и податоци се веќе достапни? 

Анализи за достапноста и увид на научните достигнувања, како и вклучување во градењето на механизми за промоција на етичката димензија на истражувањата.
.
2. Кои дополнителни информации и податоци треба да се соберат? 

/
3. Кој тип и ниво на проценка е потребно (Иницијална или Комплетна проценка на влијание на регулативата - принцип на пропорционална анализа)?

Потребна е  Иницијална проценка на влијание на регулативата.
4. Дали ќе се формира меѓуресорска работна група за спроведување на проценка на влијание на регулативата и кои институции ќе се вклучат?

Во работната група формирана од министерот за образование и наука учествуваа претставници од Министерството за образование и наука и научни установи.
Дел 2: Подетално планирање, вклучително со време и ресурси

(забелешка: овој дел е за интерна употреба на Владата на Република Македонија)

В. Временска рамка

1. Кога ќе започнат активностите за проценка на влијанијата на регулативата?

Активностите за проценка на влијанието на регулативата се започнати од септември 2012 година,.
2. Ако се планира вклучување на надворешни консултанти (на пример за аналитички студии, собирање на информации, итн.), која е временската рамка предвидена за процесот на набавка и договарање?

не се планирани ангажирања на надворешни експерти
3. Кога предлог законот и проценката на влијанието на регулативата ќе бидат поднесени до Генералниот секретаријат?

јули, 2013
Г. Ресурси

1. Кои се планираните човечки и/или финансиски ресурси за спроведување на проценката на влијанието на регулативата и финализирање на предлог законот ? 


Предлогот на Законот за изменување и дополнување на Законот за научно-истражувачката дејност не предизвикува фискални импликации.

